
శ్రీతరుచ్ఛాయఁ గూర్చున్న వీతరాగుఁ

బుణ్యుఁ గౌండిన్యు దర్శించె భూమివిభుఁడు.

	గీ.	
అంతఁ బ్రమథేశ్వరుండు సం(యమిశిరోన

తం)సమునకును మొక్కి తద్దర్శితాస

నమునఁ గూర్చుండి వినయావనతశరీరుఁ

డగుచు భయభక్తు లాత్మయం దతిశయిల్ల.

ఇటులు పవిత్రుఁడైన ధరణీశ్వరుఁ బల్కు ము(నీంద్రుఁ డంత వి

స్ఫుటమ)ధురాక్షరంబుగ యశోధన! నిన్నటిరాత్రి నన్ను నే

మిటికిఁ దలంపు సేసితివి? మి మ్మొకకోరిక కోరి నాదువ

చ్చుట యని చెప్పు మెట్టి దది శోభనబుద్ధి ఫలింపఁజేసెదన్.

అనుకూలకార్యసిద్ధికి

మనసిజహరుఁ డున్నవాఁడు మనుజేశ్వర! నీ

మనమునఁ గొంగక వచ్చిన

పని చెప్పుము నీ కొనర్తు ఫలసంసిద్ధిన్.



	 56







	ఉ.	
నావిని యిట్లు వల్కు మునినాథునితోడఁ బ్రహృష్టచిత్తుఁడై

భూవరచంద్రముండు మునివుంగవ! రెండవ విశ్వభర్తవై

యీవు మదీయవాంఛితము లెల్ల ఫలింపఁగఁ జేయుపూనికం

బ్రావగఁబట్టి పల్కితివి భాగ్యము చేసితిఁ గంటి సౌఖ్యముల్.

గలుగదు పుత్త్రలాభ(మ యొకండది) నాకుఁ బితౄణ మీఁగఁగన్.

	క.	
నిర్ణీత ‘మపుత్త్రస్య గ

తి ర్నాస్తి’ యటంచు శ్రుతులు దెలిపినపలు కా

